
Na osnovu ¢lana 16. stav 4. Zakona o Vladi Zeni¢ko-dobojskog kantona - PreciS¢eni tekst
(,,Sluzbene novine Zenitko-dobojskog kantona“, broj 7/10) na prijedlog Ministarstva za rad,

socijalnu politiku i izbjeglice, Vlada Zenicko-dobojskog kantona, na 114. sjednici odrzanoj dana
19.07.2021. godine, donosi

ZAKLJUCAK

L

Prihvata se Misljenje Ministarstva za rad, socijalnu politiku i izbjeglice Zenitko-dobojskog
kantona na Nacrt Zakona (federalnog) o organizacijama i reprezentativnim organizacijama osoba sa
invaliditetom i civilnih Zrtava rata.

IL
Zaklju¢ak sa Misljenjem iz tatke I. upuduje se u dalju skupstinsku proceduru.
111

Zakljuéak stupa na snagu danom donoSenja.

Broj: 02- L~ 194G 1,
Datum, 19.07.2021. godine
Zenica

DOSTAVLIJENO:
1x Ministarstvo za rad, socijalnu politiku i izbjeglice,

tru¢na sluZzba Skupstine,
1x a/a.



Bosna i Hercegovina
Federacija Bosne i Hercegovine
ZENICKO - DOBOJSKI KANTON

Bosnia and Herzegovina
Federation of Bosnia and Herzegovina
ZENICA - DOBOJ CANTON

MINISTARSTVO ZA RAD, MINISTRY OF LABOR, SOCIAL
SOCIJALNU POLITIKU 1 AFFAIRS,
IZBJEGLICE THE DISPLACED & REFUGES

ZENICKO-DOBOJSKI KANTON
VLADA Broj: 09-02-7208-1/21
n/r Premijera Zenica, 12.07.2021.godine
n/r Sekretara

PREDMET: Misljenje na Nacrt (federalnog) Zakona o organizacijama i reprezentativnim
organizacijama osoba sa invaliditetom i civilnih Zrtava rata, dostavlja se

Postupaju¢i u skladu sa zaduZenjem Doma naroda Parlamenta Federacije Bosne i
Hercegovien, a s obzirom da je oblast socijalne politike u zajednickoj nadleZnosti federalne vlasti i
kantona, u skladu sa ¢lanom II1.2. i IIL.3. Ustava Federacije Bosne i Hercegovine, dostavljen je u
proceduru tekst Nacrta Zakona o organizacijama i reprezentativnim organizacijama osoba sa
invaliditetom i civilnih Zrtava rata radi misljenja.

S tim u vezi, Stru¢na sluzba Skupstine zatrazila je aktom, broj: 01-02-7208-1/21 od
19.05.2021. godine misljenje na predloZeni Nacrt Zakona.

Nakon razmatranja dostavljenog teksta Nacrta Zakona ovo ministarstvo daje sljedece:

MISLJENJE

Ministarstvo za rad, socijalnu politiku i izbjeglice Zeni¢ko-dobojskog kantona za koje je
predloZzenim Nacrtom Zakona utvrdena nadleZnost za odluéivanje o statusu i reprezentativnosti
organizacija osoba sa invaliditetom (u daljem tekstu: OOSI) i organizacija civilnih Zrtava rata (u
daljem tekstu: OCZR) za podrugje kantona, smatra da je preciznije definisanje samog postupka
utvrdivanja statusa i reprezentativnosti navedenih organizacija nuzno radi otklanjanja nejasnoéa
koje su uocene u dosadasnjoj praksi. Pozitivnim zakonskim propisima koje ureduju ovu oblast nije
utvrden postupak sticanja statusa organizacije i statusa reprezentativnosti OOSI i OCZR, tako da
smo stajaliSta da je drustveno korisno donoSenje predloZenog zakona.

Ministarstvo daje sljedece sugestije:

Da se prilikom definisanja pojedinih pojmova u terminologiji Zakona termin ,,opéina‘
zamijeni terminom ,jedinice lokalne samouprave®, iz razloga S§to termin jedinica lokalne
samouprave obuhvata pored opéine i grad.

U ¢lanu 3. u stavu (1) tacku zamijeniti zarezom i dodati tekst: ,,0sim izuzetno kada to nije
organizovano kao osnovna djelatnost*, iz razloga to je stavom (1) imperativ da su OOSI i OCZR
samo neprofitne organizacije, a dok je stavom (2) naznalen izuzetak kako mogu biti i profitne



organizacije. Na predloZeni nain prema naSem stajalistu odredba bi bila preciznija. Stav (2) brisati,
pri emu stav (3) postaje stav (2).

U ¢lanu 6. dodati novu tatku o) koja bi glasila ,,0) redovno odrzavati skupitine OOSI i
OCZR, te izvriavati obavezu izvjeStavanja prema ministarstvu zaduZenom za vodenje registra
organizacija®. Na predloZeni nacin obavezale bi se organizacije u vrienju izvjestavanja i odrzavanju
skuptine, $to je uoteno kao nedostatak s obzirom da se u praksi nije dosljedno provodilo.

U ¢lanu 11. utvrdivanje statusa reprezentativnosti utvrditi u skladu sa ¢lanom 8., a ne u
skladu sa €lanom 7., jer su u ¢lanu 8. Nacrta navedeni uslovi za sticanje statusa.

U ¢lanu 18. stav (5) zamijeniti tekstom ,, U sludaju iz stava (4) ovog Clana, organizacija je
obavezna dostaviti finansijski i narativni izvjeitaj o utro¥ku sredstava do datuma prestanka
reprezentativnosti i izvr§iti povrat u sluéaju preostalih sredstava®.

Nakon analiziranja teksta Nacrta Zakona o organizacijama i reprezentativiim
organizacijama osoba sa invaliditetom i civilnih Zrtava rata ovo ministarstvo podrzava zakonsko
uredenje ove oblasti na predloZeni nacin, posebno iz razloga $to je istim predvideno ispunjavanje
odredenih uslova i ukupnog ¢lanstva u istim za sticanje statusa i reprezentativnosti, odnosno §to su
u zakonske okvire stavljeni postupci za utvrdivanje istih. Smatramo da ée se na ovaj nacin
efikasnije urediti predmetna oblast, odnosno smanjiti broj postojecih udruzenja i organizacija sa
manjim brojem ¢lanova i da ée se njihovim udruzivanjem, odnosno okupljanjem veéeg broja
Clanova u jednoj organizaciji na efikasniji nagin osigurati ostvarivanje i zastita prava ovih ranjivih
kategorija.

S postovanjem,

Obradivac akta

Lamija Piljug

Dostavljeno:
1x Naslov
} 1x a/a

Bosna i Hercegovina, Zenica, Kufukoviéi br. 2
Telefon: 032/460-680; Fax: 032/460-682; e-mail: min.rad@zdk.ba



BOSNA | HERCEGOVINA
FEDERACIJA BOSNE | HERCEGOVINE
VLADA

NACRT

ZAKON O
ORGANIZACIJAMA | REPREZENTATIVNIM ORGANIZACIJAMA OSOBA SA
INVALIDITETOM | CIVILNIH ZRTAVA RATA

Sarajevo, juli 2018. godine



ZAKON O ORGANIZACIJAMA | REPREZENTATIVNIM ORGANIZACIJAMA
OSOBA SA INVALIDITETOM | CIVILNIH ZRTAVA RATA

| - OSNOVNE ODREDBE
Clan 1.
(Predmet)

Ovim zakonom ureduje se postupak i uslovi sticanja statusa organizacije osoba sa
invaliditetom i organizacije civilnih Zrtava rata, statusa reprezentativne organizacije
osoba sa invaliditetom i reprezentativhe organizacije civilnih Zrtava rata, podrucje
djelovanja, svrha i cilievi djelovanja, zadaci, vodenje registra organizacia,
finansiranje, kao i druga pitanja od znaéaja za funkcionisanje organizacija na nivou
opéina, kantona i Federacije Bosne i Hercegovine (u daljem tekstu: Federacija).

Clan 2.
(Definicije)
(1) U smislu ovog zakona pojedini pojmovi imaju sljedece znacenje:

a) organizacija — udruzenje gradana koje je u smislu ovog zakona ostvarilo status
organizacije osoba sa invaliditetom, odnosno organizacije civilnih Zrtava rata,
ili- reprezentativne organizacije osoba sa invaliditetom, odnosno
reprezentativne organizacije civilnih Zrtava rata.

b) organizacija osoba sa invaliditetom, (u daljem tekstu: OOSI) je udruZenje koje
okuplja osobe sa istom vrstom invaliditeta, urodenog ili steGenog van ratnih
okolnosti, kao i udruzenje koje okuplja osoba sa statusom invalida rada bez
obzira na vrstu invaliditeta, a koje djeluje u interesu svoga Elanstva i u javhom
interesu, na svim podrugjima od zna¢aja za njihov poloZaj, a koja su definirana
UN Konvencijom o pravima osoba sa invaliditetom (u daliem tekstu:
Konvencija);

c) organizacija civilnih Zrtava rata, (u daljem tekstu: OCZR) je udruzenje koje
okuplja osobe sa utvrdenim statusom civilne Zrtve rata (u daljem tekstu: CZR),
djeluje u interesu svoga &lanstva i u javnom interesu, na svim podrugjima koja
su definirana Konvencijom kao i drugim podrucjima od znagaja za njihov
polozaj; ‘

d) reprezentativna opéinska OOSI je organizacija koja okuplja najveci. broj
redovnih &lanova iste vrste invaliditeta ili redovnih &lanova sa statusom
invalida rada sa podrucja jedne opcine.

e) reprezentativna kantonalna OOSI je organizacija koja, iz vecine opcina tog
kantona, okuplja najveéi broj redovnih &lanova iste vrste invaliditeta ili redovnih
¢lanova sa statusom invalida rada.

f) reprezentativna federalna OOSI je organizacija koja okuplja najvecéi broj
redovnih &lanova iste vrste invaliditeta ili redovnih &lanova sa statusom
invalida rada, i organizacija ¢lanica sa podrucja najmanje pet kantona.

g) reprezentativna opéinska OCZR je organizacija koja okuplja najve¢i broj
redovnih &lanova sa utvrdenim statusom CZR iz populacije osoba sa
invaliditetom (u daljem tekstu: OSI), i ¢lanova porodice civilne Zrtve rata sa
podrucja jedne opdéine.



h) reprezentativna kantonalna OCZR je organizacija koja, iz vecine opcina tog
kantona, okuplja najveéi broj redovnih &lanova sa utvrdenim statusom CZR iz
populacije OSI i Clanova porodice CZR.

i) reprezentativna federalna OCZR je organizacija koja okuplja najveci broj
redovnih Elanova sa utvrdenim statusom CZR iz populacije OSI i &lanova
porodice CZR i organizacija &lanica, sa podrug&ja najmanje pet kantona.

j) reprezentativnost na podru¢ju opcéine, kantona ili Federacije moze stedi i
OCZR koja okuplja najveéi broj redovnih &lanova posebne kategorije CZR sa
podrucja te opcine, kantona ili Federacije.

(2) Clan OOSI i OCZR i reprezentativne OOSI i OCZR moZe biti redovni i pomazudi.

(3) Redovni &lan OOSI i reprezentativne OOSI moZe biti osoba kod koje je nalazom,
ocjenom i mislienjem nadleZne zdravstvene ustanove ili Instituta za medicinsko
vjestatenje zdravstvenog stanja ili druge nadlezne institucije, odnosno upravnim
aktom nadleZnog organa, utvrden fizicki, mentalni, senzorni ili intelektualni
invaliditet, koji je uroden ili steCen van ratnih okolnosti, odnosno posljedica
profesionalnog oboljenja ili povrede na radu.

(4) Redovni &lan  OCZR i reprezentativne OCZR moZe biti osoba koja u skladu sa
vaZeéim propisom ima utvrden status CZR.

(5) Pomazudi &lan OOSI i OCZR i reprezentativne OOSI i OCZR moze biti bilo koje
fizicko ili pravno lice koje na razliite nagine pomaze rad ovih organizacija.

(6) Clanstvo reprezentativne OOSI i reprezentativne OCZR &ine redovni &lanovi
pojedinih organizacija &lanica i redovni Elanovi reprezentativhe organizacije, koji
pristupe organizaciji u skladu sa njenim utvrdenim procedurama.

Il - PRINCIPI DJELOVANJA B
Clan 3.
(Djelatnost)

(1) Djelatnost koju obavlja OOSI i OCZR, odnosno reprezentativna OOSI i OCZR je
neprofitna.

(2) U skladu sa vaZeéim propisima, organizacije iz stava (1) ovog ¢lana mogu
obavljati i profitnu djelatnost, pri éemu ona ne smije biti organizovana kao osnovna
djelatnost.

(3) Dobit ostvarena obavljanjem djelatnosti moze se koristiti iskljuivo za ostvarivanje
cilieva organizacije utvrdenih statutom. '

Clan 4.
(Standardi djelovanja)
00SI i OCZR, djeluju u podrucpma od znadaja za poloZaj OSI i CZR, koja su
definisana Konvencijom, vaZeéom Politkom u oblasti invalidnosti u Bosni i
Hercegovini, te prioritetima utvrdenim u strate$kim dokumentima u oblasti invalidnosti
u Federaciji.

Clan 5.
(Svrha i cilj djelovanja)
Svrha O0SI i OCZR je da na osnovama dobrovoljnog udruzivanja i zajednickih
potreba promovisu i zagovaraju, $tite i ostvaruju interese populacije koju okupljaju, s
ciliem uZivanja propisanih prava, postizanja jednakih moguénosti i njihovog punog
ukljugivanja.



Clan 6.
(Zadaci)

(1) Radi postizanja svrhe i cilja djelovanja, u okviru svojih redovnih aktivnosti OOSI i
OCZR, odnosno reprezentativna OOSI i reprezentativna OCZR izvriavaju
sliedece zadatke:

a) utvrduju interese i zagovaraju prava i potrebe OSI i CZR u svim podrugjima
od znacaja za njihov polozaj;

b) doprinose senzibilizaciji javnosti i podizanju drustvene svijesti o
problemima i polozaju OSli CZR;

c) djeluju po pitanjima prevencije nastanka invaliditeta;

d) kreiraju i provode programe koji pojedinim grupama OSl i CZR
omoguéavaju aktivno u&edée, pristupacnost, ukljucivanje i neovisno
zivijenje; ' .

e) pruzaju podréku pri ostvarivanju prava i potreba OSI i CZR u oblastima
socijalne i zdravstvene zastite, odgoja i obrazovanja, rehabilitacije, radnog
osposobljavanja i zaposljavanja, pravne zastite, kulture, sporta i rekreacije;

f) provode aktivnosti i programe koji su u funkciji sprecavanja i ublazavanja
drustvenih i psihi¢kih posliedica invaliditeta, te razvijanja socijalnih vjestina
OSli CZR;

g) rade na pobolj§avanju razumijevanja i provodenju odredbi Konvencije i
drugih znaéajnih medunarodnih dokumenata koji ukljucuju pitanja
invaliditeta, kako medu populacijom koju okupljaju, tako i u sredini u kojoj
djeluju;

h) rade na informiranosti OS! i CZR o njihovim pravima i obavezama;

i) zagovaraju i djeluju na rieSavanju pitanja arhitektonske i informacijsko-
komunikacijske pristupa&nosti, (uklanjanje arhitektonskih barijera, uvodenje
i kori§éenje savremenih informacijsko-komunikacijskih tehnologija kao i
znakovnog jezika, Braillevog pisma, augmentativne i alternativne
komunikacije, te svih drugih dostupnih sredstava, naina i oblika
komunikacije po izboru OSl i CZR);

j) kontinuirano rade na unapredenju kapaciteta organizacije;

k) osiguravaju transparentnost i javnost rada i rezultata rada.

[) potiu aktivnosti nadleZnih institucija u cilju Sto uspjeSnijeg i brzeg
rjesavanja pitanja OSl i CZR;

m) sudjeluju u aktivnostima nadleZnih institucija u kreiranju i definiranju mjera [
akata koji ureduju pitanja od interesa za OSl i CZR;

n) uspostavijaju i razvijaju saradnju s drzavnim institucijama, drugim OO0SI i
nevladinim organizacijama, na domac¢em i medunarodnom nivou;

(2) OOSI i OCZR mogu izvrsavati i druge aktivnosti i zadatke koji su na osnovama
opéeg interesa &lanstva definirani osnivackim aktima i programima organizacije.



Il - STICANJE STATUSA 00SI 1 OCZR

Clan7.
(Podnosenje zahtjeva)
Zahtjev za sticanje statusa OOSI i OCZR, podnosi se:

a) za OOS! i OCZR - koje su kao udruZenja gradana upisane u kantonalne
registre udruZenja — nadleZnom kantonalnom ministarstvu koje vrsi nadzor
nad radom ovih organizacija (u daliem tekstu: nadieZno kantonaino
ministarstvo);

b) za OOSI i OCZR - koje su kao udruZenja gradana upisane u federalni
registar udruZenja — Federalnom ministarstvu rada i socijalne politike (u
daljem tekstu: Federalno ministarstvo);

Clan 8.
(Uslovi za sticanje statusa O0SI i OCZR)
(1) Status OOSI i OCZR moze steéi udruZenje koje ispunjava sliedeée uslove;
a) da je registrovano u skladu sa vazedim propisima,
b) da izvr8ava obaveze utvrdene u &l. 5. i 6. ovog zakona na osnovu akta o
osnivanju i statuta,
c¢) da okuplja odgovarajuéi broj redovnih &lanova organizacije i to:
1) za opéinske O0SI i OCZR minimalno 10 &anova
2) kantonalne OOSI i OCZR minimalno 50
3) federalne OOSI i OCZR minimalno 100 &lanova
d) da raspolaze odgovarajué¢im tehnigkim, materijalnim i ljudskim resursima za
izvrSavanije cilieva i zadataka utvrdenih ovim zakonom i statutom organizacije.
(2) lzuzetak predstavljaju OOS! i OCZR sa podrugja Bosansko-podrinjskog kantona,
Posavskog kantona i Kantona 10., koji mogu imati pola od definiranog minimalnog
broja €lanova iz stava (1) tagka c) ovog zakona.

Clan 9.
(Dokazi o ispunjavanju uslova)
Uz zahtjev za sticanje statusa OOSI i OCZR, dostavlja se:
a) rjeSenje o registraciji udruZenja u skladu sa vazeéim propisima o udruZenjima i
fondacijama,
b) statut, .
c) spisak ¢lanova organa upravljanja,
d) dokaz o broju redovnih &lanova, dostavljen u propisanoj aplikaciji, &iji ¢e se
sadrZaj utvrditi posebnim aktom iz &lana 23. ovog zakona,
e) dokaz o posjedovanju tehnitkih, materijalnih i ljudskih resursa za izvrSavanje
cilieva i zadataka utvrdenih ovim zakonom i statutom.

Clan 10.
(Odlugivanje)

(1) O zahtjevu za utvrdivanje statusa OOS| i OCZR, u skladu sa &lanom 7. ovog
zakona, a na osnovu uslova propisanih u &lanu 8. ovog Zakona rieSava nadlezno
kantonalno, odnosno Federalno ministarstvo (u daliem tekstu: nadleZno
ministarstvo).



(2) RjeSenje kojim se rjeSava po zahtijevu iz stava (1) ovog élana, nadlezno
ministarstvo donosi ha osnovu prijedloga komisije, koja se formira radi utvrdivanja
ispunjenosti uslova predvidenih ovim zakonom.

(3) Komisija iz stava (2) ovog ¢lana, moze se formirati kao ad hoc komisija ili stalno
tijelo.

IV - STICANJE STATUSA REPREZENTATIVNOSTI

- Clan 11.
(Utvrdivanje statusa reprezentativnosti)
Status reprezentativne OOSI i reprezentativne OCZR, utvrduje nadlezno ministarstvo
iz ¢lana 10., stav (1) ovog zakona, a u skladu sa ¢lanom 7. ovog zakona, putem
provodenja postupka javnog poziva za prikupljanje zahtjeva radi utvrdivanja statusa
reprezentativnosti (u daljem tekstu: javni poziv za utvrdivanje statusa
reprezentativnosti).

Clan 12.
(Uslovi za sticanje statusa reprezentativnosti)
Status reprezentatlvnosh mozZe steéi OOSI i OCZR koja ispunjava sliedeée uslove:

a) da okuplia najveéi broj redovnih ¢lanova na podrudju opéine, kantona ili
Federacije, pri éemu kantonalna reprezentativha organizacija, mora okupljati
redovne &lanove iz veéine opéina tog kantona i to najmanje po tri ¢lana iz
jedne opcine, a federalna reprezentativha organizacija mora imati ¢lanice —
kantonalne organizacije, u najmanje pet kantona, od kojih su minimalno dvije
reprezentativne;

b) da uspjesno realizuje programe u vezi sa zadacima iz ¢lana 6. ovog zakona.

Clan 13.
(Javni poziv)

(1) Redovan javni poziv za utvrdivanje statusa reprezentativnosti objavijuje se svake
tri godine.

(2) Prije isteka roka od tri godine, moZe se objaviti vanredni javni poziv za utvrdivanje
statusa reprezentativnosti ukoliko reprezentativna organizacija za odredenu vrstu
invaliditeta, iz razloga propisanih ovim zakonom, izgubi taj status.

(3) Vanredni javni poziv za utvrdivanje statusa reprezentativnosti objavijuje se samo
za onu vrstu invaliditeta, koju je predstavijala organizacija koja je izgubila status
reprezentativnosti.

(4) Vanredni javni poziv objavljuje se u roku od 30 dana od dana objave rjesenja o
prestanku statusa reprezentativnosti u sluzbenim glasilima.

(5) Status reprezentativnosti koji je organizacija stekla po vanrednom javnom pozivu,
utvrduje se za period do isteka roka od tri godine, kada je predvideno
objavljivanje redovnog javnog poziva.



Clan 14.
(Dokazi u postupku javnog poziva)
(1) Po javnom pozivu za utvrdivanje statusa reprezentativnosti obavezno se
dostavljaju sliedeéi dokazi:

a) dokaz o ste¢enom statusu OOS! i OCZR,

b) dokaz o ukupnom broju redovnih &lanova, a u skladu sa &lanom 12., tacka a)
ovog zakona, za kantonalne reprezentativne organizacije dokaz o njihovoj
teritorijalnoj zastupljenosti, a za federaine reprezentativne organizacije i dokaz
o broju &lanica;

c) dokaz o angaZovanosti na izvrSavanju zadataka iz &lana 6., tacka I)

m) i n) ovog zakona.
(2) Javnim pozivom moZe se zatraziti i dostavljanje dodatne dokumentacije, u skiadu
sa aktuelnim prioritetima strate$kih dokumenata za unaprjedenje poloZaja osoba
sa invaliditetom

Clan 15.
(Komisija za provodenje javnog poziva)

(1) Javni poziv za utvrdivanje statusa reprezentativnosti objavljuje se u sluzbenim
glasilima i najmanje dva dnevna lista.

(2) Radi provodenja postupka javnog poziva formira se komisija koja utvrduje
ispunjenost kriterija za sticanje statusa reprezentativnosti.

(3) Na prijedlog komisije iz stava (2) ovog Clana, nadlezno ministarstvo donosi
rjeSenje kojim se OOSI, odnosno OCZR, utvrduje status reprezentativnosti, ili
rieSenje kojim se ovaj zahtjev odbija.

V — ZAJEDNICKE ODREDBE O STATUSU OO0SI, OCZR | STATUSU
REPREZENTATIVNOSTI

Clan 16.
(Dvostruko &lanstvo)
Ukoliko se u postupku utvrdivanja statusa OOSI i OCZR i statusa reprezentativnosti,
utvrdi dvostruko &lanstvo jedne osobe ili organizacije, iste se neée uzimati u obzir
prilikom utvrdivanja statusa niti za jednu organizaciju.

Clan 17.
(Prestanak statusa)
(1) Prestanak statusa QOSI i OCZR, kao i statusa reprezentativnosti utvrdit ée se
rieSenjem nadleznog ministarstva, i to:
a) po zahtjevu nosioca statusa:
b) brisanjem udruZenja iz registra udruZzenja prema vaZeéim propisima o
udruZenjima i fondacijama;
c) ukoliko nosilac statusa ne djeluje u skladu sa &l. 4.,5.i6. ovog zakona;
d) ukoliko se u postupku redovnog ili vanrednog nadzora, utvrdi da je nosilac
statusa prestao ispunjavati bilo koji od uslova propisanih ovim zakonom;
e) ukoliko se utvrdi nenamjensko troSenje sredstava (Clan 32., stav (2) ovog
zakona);
(2) O0SI i OCZR kojoj je utvrden prestanak statusa, novi zahtjev za utvrdivanje
statusa, moze podnijeti po isteku roka od jedne godine od dana objave riesenja u
sluzbenim glasilima.



(3) Reprezentativna OOSI i OCZR, kojoj je utvrden prestanak statusa
reprezentativnosti iz razloga propisanih u ¢lanu 32., stav (2) ovog zakona nema
pravo prijave na prvi sliedeéi redovni javni poziv za utvrdivanje statusa
reprezentativnosti.

(4) Rokovi iz stava (3) ovog ¢lana racunaju se od dana dono$enja rieSenja o
prestanku statusa.

Clan 18.
(Primjena propisa) 4

(1)U postupku utvrdivanja i prestanka statusa OOS| i OCZR i statusa
reprezentativnosti, kao i u postupku redovnog i vanrednog nadzora, primjenjuje
se Zakon o upravhom postupku, (,Sluzbene novine Federacije BiH), broj: 2/98 i
48/99), izuzev u dijelu postupka koji je odredbama ovog zakona posebno ureden.

(2) Protiv rieSenja u postupcima iz ovog zakona, ne moZe se izjaviti Zalba, ali se
moZe pokrenuti upravni spor.

(3) Organizacija koja ostvari pozitivan ishod u upravnom sporu za utvrdivanje
statusa reprezentativnosti ne moze ostvariti pravo na retroaktivho finansiranje po
odredbama ovog zakona.

(4) Finansiranjem u skladu sa odredbama ovog zakona, smatrat ¢e se i finanisiranje
organizacije kojoj su eventualno dodijeljena sredstva u budZetskoj godini prije
prestanka statusa reprezentativnosti.

(5) U sluéaju iz stava (4) ovog Clana, organizacija nije duzna vratiti dodijeljena
sredstva.

VI - UDRUZIVANJE
Clan 19.
(Udruzivanje organizacija) .

(1) O0S! i OCZR, kao i reprezentativne OOSI i reprezentativne OCZR, koje djeluju
na nivou opéine, kantona i Federacije, mogu se medusobno udruzivati i formirati
koordinaciju, vijeée i dr. ( daliem tekstu:organizacija udruzenja).

(2) Za formiranje organizacije udruZenja potrebno je najmanje pet &lanica
organizacija, predstavnica razli¢itih vrsta invaliditeta.

(3) Udruzivanje iz stava (1) ovog ¢lana zasniva se i reguliSe sporazumom, u kojem
se navode ciljevi, zadaci i odgovornosti udruZenih organizacija.

(4) Sporazum o udruzZivanju dostavlja se nadleznom ministarstvu iz &lana 7. ovog
zakona.

(5) Organizacije koje se udruzuju medusobno su ravnopravne, a udruZivanje nije
uslovljeno statusom reprezentativnosti.

(6) Organizacija udruZenja ne moze steéi status OOSI | OCZR.

Clan 20.
(Svrha udruzivanja organizacija)

(1) Svrha i uloga organizacije udruzenja je da kreira jedinstvenu platformu djelovanja
svih udruZenih organizacija i u tom smislu nastupa pred nadleZznim drZzavnim
organima i medunarodnim organizacijama i institucijama, te ovim organima kada
je to potrebno predlaze rjeSenja koja su u interesu populacije koju predstavljaju
kao i predstavnike za uée$ée u radnim grupama i tijelima.

(2) Interes organizacije udruZzenja mora odrazavati interese svih ¢élanica.

VIl - REGISTAR



Clan 21.
(Uspostavljanje i vodenje registra)
Registar OOSI i OCZR, kao i registar reprezentativnihn OOSI i reprezentativnih
OCZR, u okviru postojeCe elektronske baze podataka, uspostavlja Federalno
ministarstvo, a vode nadlezna ministarstva iz &lana 10., stav (1) ovog zakona.

Clan 22.
(Sadrzaj registra)
(1) Za svaku OOSI i OCZR, u registar se obavezno unosi sliedece:
a) zahtjev za utvrdivanje statusa i to:
1) datum podnosenja,
2) naziv i sjedi$te organizacije,
3) ime i prezime lica ovlastenog za predstavljanje i zastupanje,
4) vrsta traZenog statusa - OOSI i OCZR ili reprezentativna OOSI i OCZR,
5) lista redovnih &lanova koja sadrZi ime, prezime i jedinstveni matiéni broj
svakog ¢lana,
6) vrsta i stepen invaliditeta svakog &lana;
b) redni broj upisa;
c) rjeSenje o dodjeli statusa;
d) druga rieSenja u vezi sa izmjenama utvrdenog statusa;

(2) Sve promjene u podacima koji se vode u registru, organizacije su duzne prijaviti
nadleznom ministarstvu, najkasnije u roku od 15 dana od dana nastanka
promjene. :

Clan 23.
(Posebno regulisanje registra)
Federalni ministar rada i socijalne politike ¢e, u roku od 60 dana od dana stupanja na
snagu ovog zakona, posebnim aktom propisati na&in uspostave i detaljan sadrzaj
registra, aplikacioni obrazac redovnog ¢lanstva, kao i procedure vodenja i unosa
podataka u registar OOS!, OCZR, reprezentativnih QOS! i reprezentativnin OCZR.

Viil - NADZOR
Clan 24.
(NadleZnost)
Nadzor nad primjenom ovog zakona vr8e nadleZna ministarstva iz élana 10. stav )]
ovog zakona, svako u okviru svoje nadleZnosti.

Clan 25.
(Vrste nadzora)

(1) Nadzor iz €lana 24. ovog zakona, moZe biti redovni i vanredni.

(2) Redovni nadzor vr$i se svake tri godine prema unaprijed utvrdenom planu koji
donosi federalni, odnosno kantonalni ministar (u daljem tekstu: ministar).

(3) Redovni nadzor moZe se vrsiti i sukcesivno tokom perioda od tri godine.

(4) Vanredni nadzor vr$i se u svim sludajevima kada nadlezno ministarstvo ima
saznanja da odredena organizacija djeluje u suprotnosti sa odredbama ovog
zakona.

(5) Redovan i vanredni nadzor vrsi komisija koju imenuje ministar.



(6) RjeSenjem o imenovanju komisije, ministar odreduje vrstu i nacin provodenja
nadzora. .
Clan 26.
(Naéin nadzora)
(1) Redovan i vanredni nadzor sprovodi se kao:
a) neposredni nadzor — u sjedi§tu kontrolisane organizacije, direktnim uvidom
u opce i pojedinacne akte, kao i sadrzaj, nacin i uslove njenog rada ili
b) posredni nadzor - uvidom u dostavljene podatke i dokumentaciju.
(2) Nakon provedenog nadzora, komisija sastavlja zapisnik koji €ini sastavni dio
konacnog izvjestaja, koji se po izvr§enom cjelokupnom nadzoru dostavlja ministru.
(3) Zapisnik komisije o izvrSéenom nadzoru i rjeSenje ministra sa predloZzenim mjerama i
preporukama dostavlja se organizaciji nad kojom je izvrSen nadzor, a koja je duzna
postupiti po istim, i u ostavljenom roku o tome organu nadzora predo¢iti dokaze.

IX - FINANSIRANJE
Clan 27.
(Sredstva za rad)
Sredstva za rad organizacija osiguravaju se iz izvora utvrdenih u ¢lanu 38. Zakona o
udruZenjima i fondacijama (,Sluzbene novine Federacije BiH“, broj: 45/02).

Clan 28.
(Budzetsko finansiranje)

(1) Reprezentativne OOSI i reprezentativne OCZR mogu se finansirati iz budZeta, u
skladu sa nivoom organizovanja, i to: }

a) iz budzeta opcine — opéinske reprezentativhe OOS! i reprezentativhe OCZR,

b) iz budZeta kantona - kantonalne reprezentativne OOSI i reprezentativne
OCZR,

c) iz bzudieta Federacije — federalne reprezentativne OQOSI i reprezentativhe
OCZR,;

(2) Finansiranje se vrsi putem javnog poziva, u skladu sa raspolozivim sredstvima za
tekuéu budZetsku godinu, a u svrhu podrske osnovnom funkcionisanju
organizacije, radi izvrSavanja programskih aktivnosti i zadataka.

(3)U skladu sa st. (1) i (2) ovog ¢lana finansirat ¢e se one reprezentativne
organizacije za koje se u postupku raspodijele sredstava po javhom pozivu utvrdi
da ispunjavaju kriterije propisane u podzakonskom aktu iz ¢lana 29. stav (1) ovog
zakona, i koji u postupku javnog poziva iz stava (2) ovog €lana ostvare najvisi broj
bodova na rang listi.

Clan 29. ,
(Posebno regulisanje finansiranja)
Postupak, kriteriji, nacin raspodjele sredstava, prioriteti, namjena i svrha dodijeljenih
sredstava, izvjeStavanje i obrasci izvje§tavanja, kontrola utro$ka kao i druga pitanja u
vezi sa namjenskim utroSkom sredstava, definisat ée se posebnim podzakonskim
aktom koji donosi ministar, u roku od 60 dana od dana stupanja na snagu ovog
zakona.



Clan 30.
(Namjensko troSenje sredstava)
(1) Organizaciie su duZne dodijeliena sredstva troditi u skladu sa namjenom
utvrdenom u ¢lanu 28. stav (2) ovog zakona.
(2) Bliza namjena i svrha utrogka sredstava, kao i medusobna prava i obaveze
korisnika i davaoca sredstava, definisati ée se ugovorom.

Clan 31.
(Kontrola utrogka)

(1) Odgovorna osoba i organi upravljanja organizacije odgovorni su za namjensko
troSenje sredstava i izvje$tavanje u skladu sa ovim zakonom i podzakonskim
aktima te propisima o budzetskom i finansijskom poslovaniju.

(2) Kontrolu namjenskog utrogka sredstava vrsi finansijska sluzba nadleZznog organa
koji je dodijelio sredstva, u skladu sa propisima - o finansijskom i
racunovodstvenom poslovanju.

(3) lzvjestaj o izvréenoj kontroli sadrzi zaklju€ak o €injenici da li su sredstva utrogena
namjenski ili nenamjenski.

Clan 32.
(Nenamjensko tro$enje sredstava)
(1) U slu€aju kada nadleZna sluzba iz &lana 31. stav (2) ovog zakona, utvrdi da su
sredstva utroSena nenamjenski, obavezno se vrsi povrat tih sredstava.
(2) Organizacija kod koje se utvrdi nenamjensko troSenje sredstava, gubi status
reprezentativnosti danom objave rie$enja o prestanku statusa u sluZbenom glasilu.

X - PRELAZNE | ZAVRSNE ODREDBE

Clan 33.
(Registracija)

(1) U roku od tri mjeseca od dana stupanja na snagu ovog zakona, nadleZna
kantonaina i Federalno ministarstvo ée raspisati javni poziv za udruZenja
gradana koja su se do stupanja na snagu ovog zakona smatrala udruZenjima
osoba sa invaliditetom ili udruZenjima civilnih Zrtava rata, da se registruju kao
OOSI i OCZR.

(2) U roku od $est mjeseci od dana stupanja na snagu ovog zakona, nadleZna
kantonalna i Federalno ministarstvo ée raspisati javni poziv za utvrdivanje statusa
reprezentativnosti 00S! | OCZR.

(3) Po isteku rokova iz st. (1) i (2) ovog &lana, utvrdivanje statusa OOSI i OCZR vrsit
¢e se po pojedinaénim zahtjevima, a utvrdivanje statusa reprezentativnosti putem
javnog poziva.

Clan 34.
(Stupanje na snagu)
Ovaj zakon stupa na snagu osmog dana od dana objavijivanja u ,Sluzbenim
novinama Federacije BiH".

: OBRAZLOZENJE ZAKONA O
ORGANIZACIJAMA | REPREZENTATIVNIM ORGANIZACIJAMA OSOBA SA
INVALIDITETOM I CIVILNIH ZRTAVA RATA

I - USTAVNI OSNOV ZA DONOSENJE OVOG ZAKONA

Ustavni osnov za donosenje ovog zakona sadrzan je u odredbama &lana 1ll.2.e/, u
vezi sa €lanom I11.3.(3). Ustava Federacije Bosne i Hercegovine, kojim je utvrdeno
da, federalna vlast ima pravo utvrdivati politiku i donositi zakone koji se ti€u socijaine
politike. _

Prema odredbama ¢lana lli.2.e/ i ¢lana II1.3./1/ i /2/ Ustava Federacije Bosne i
Hercegovine, federalna viast i kantoni su zajednicki nadlezni za socijalnu politiku /u
koju oblast spada i zastita osoba sa invaliditetom/. Tu nadleznost ostvaruju zajednicki
ili odvojeno, ili od strane kantona koordinirano od federalne viasti. U pogledu ovih
nadleznosti kantoni i federalna vlast dogovaraju se na trajnoj osnovi.

Kantoni u ovoj oblasti imaju pravo utvrdivati politiku i provoditi zakone (&lan 111.3.(4)),
kao i provaditi socijalnu politiku i uspostavijati sluzbe socijalne zastite (¢lan 111:4.j)).
Prema odredbama é&lana V.A.20./1/d/ Ustava Federacije Bosne i Hercegovine pored
ostalih nadleZznosti utvrdenih Ustavom, Parlament Federacije nadlezan je za
donosenje zakona o vrsenju funkcija federalne vlasti.

Hl - RAZLOZI ZA DONOSENJE OVOG ZAKONA

Konvencija o pravima osoba s invaliditetom obavezuje drzave potpisnice da osiguraju
u¢edée osoba s invaliditetom u donoSenju svih vaznih odluka. Viada Federacije
Bosne i Hercegovine je prepoznala znadaj osnivanja organizacija osoba s
invaliditetom, te je .u tom smislu jo$ u okviru Zakona o osnovama socijalne zastite,
zastite civilnih Zrtava rata i zastite porodice sa djecom Federacije Bosne i
Hercegovine ("Sluzbene novine Federacije Bosne i Hercegovine", br. 36/99, 54/04,
39/06 i 14/09), propisala da se u cilju ostvarivanja boljeg polozaja i zastite osoba s
invaliditetom i zadovoljavanja njihovih potreba, ovisno od vrste i stepena invaliditeta,
mogu osnovati udruZzenja osoba s invaliditetom, kao udruzenja gradana, koja,
saglasno federalnom propisu o udruZivanju gradana, mogu osnovati osobe s
invaliditetom same, ili ako to nije moguce zbog stepena invaliditeta, roditelji tih osoba,
nastavno i drugo osoblje u ustanovama specijalnog obrazovanja i drugi gradani.
Takoder je propisano da nadleZna tijela Federacije i kantona u utvrdivanju politike za
ostvarivanje programa socijalne zastite, trebaju ostvarivati suradnju sa udruzenjima
osoba s invaliditetom. Obzirom da je Zakonom o udruZenjima i fondacijama
Federacije BiH ("Sluzbene novine Federacije Bosne i Hercegovine", broj 45/2),
propisano da udruZenje mogu osnovati najmanje tri osobe, a prema istom su se
oshivala i udruZenja osoba s invaliditetom, u proteklih petnaestak godina broj ovih
udruZenja znacajno se povecao. Osnovni razlog osnivanja jednog broja tih udruZzenja
bio je ostvarivanje $anse da apliciraju na dodjelu budzZetskih sredstava, a da pri tome
nisu ostvarivali ni osnovnu funkciju i ulogu zbog koje je njihovo osnivanje predvideno.
Obzirom da nije postojao propis kojim se ureduje osnivanje i rad organizacija osoba s
invaliditetom i druga znacajna pitanja u smislu njihove drustvene specifinost, kao sto
su zagovaranje, predstavljanje i finansiranje, za organe koji imaju obavezu suradnje s

ovim organizacijama u praksi se pojavio problem, prvenstveno u smislu finansijske
podrske za osnovno funkcionisanje koja se udruZenjima osoba s invaliditetom dugi
niz godina dodjeljuje iz budZeta na svim nivoima vlasti, ali i u smislu predstavljanja i
zastupanja stavova, kao i u procesima kreiranja i donodenja rieSenja znacajnih za
populaciju osoba s invaliditetom. Potreba uredivanja ovog pitanja prepoznata je i u
okviru Politike u oblasti invalidnosti u Bosni i Hercegovini (,Sluzbeni glasnik Bosne i
Hercegovine®, broj 76/08), te je i prvim strate$kim dokumentom u oblasti invalidnosti -
~Strategija za izjednaavanje mogucénosti za osobe sa invaliditetom u Federaciji BiH
2011-2015 godina“, planirano donoSenje zakona o organizacijama osoba s
invaliditetom. Obzirom da ova aktivnost nije izvriena, ista je planirana i u drugom,
trenutno aktuelnom strateS8kom dokumentu - Strategija za unapredenje prava i
poloZaja osoba s invaliditetom u Federaciji Bosne i Hercegovine (2016-2021).

Imajuci u vidu znacaj donosenja ovog propisa, kako u smislu uredivanja stanja u
oblasti organizovanja i djelovanja organizacija osoba s invaliditetom, tako i u smislu
izvrSavanja obaveza propisanin UN Konvencijom o pravima osoba s invaliditetom,
koju je Bosna i Hercegovina potpisala i ratificirala, te ispunjavanju strateskih planova i
cilieva, postoje opravdani razlozi za dono$enje ovog zakona.

Il - OBRAZLOZENJE PREDLOZENIH RJESENJA

1) Clanom 1. Prednacrta, definige se predmet ovog zakona u smislu da isti ureduje
cjelokupan postupak sticanja statusa organizacije osoba sa invaliditetom (00Ss),
i organizaciie civilnih. 2rtava rata (OCZR), te reprezentativne OOSI |
reprezentativne OCZR.

2) U &lanu 2. Zakona, dato je precizno zna&enje pojedinih pojmova koji se koriste u
ovom propisu.

3) Clanom 3. do &lana 6., definise se djelatnost organizacija &iji je rad i djelovanje
predmet ovog zakona, kao i njihovo podrugje i svrha djelovanja te zadaci koji su
sastavni dio njihovih redovnih aktivnosti, a na osnovu ega se u konaénici i vrsi
njihovo opredjelienje kao organizacija OS| u odnosu na druga udruZenja na
podruéju Federacije BiH. ;

4) Clanovima 7. do 10. propisuje se postupak sticanja statusa OOSI i OCZR.

Tako su ¢lanom 7. precizirani organi kojima se podnose zahtjevi, a ¢lanom 8.
uslovi koje organizacije moraju ispuniti, pri &mu je u pogledu predvidenih uslova
napravlien izuzetak za teritorijaino manje kantone, te su za organizacije sa
njihovog podrucja predvideni ,blaZi* uslovi za ostvarivanje jednog od predmetnih
statusa.

Clan 9. defini§e dokaze koje je potrebno dostaviti uz zahtjev za sticanje statusa,
dok je ¢lanom 10. propisan nacin odluéivanja po istom, u smislu da nadlezni
organ rieSenje kojim se rje§ava po zahtievu donosi na osnovu prijedloga
komisije. Obzirom na raziigitu praksu i uredenost unutar pojedinih organa
predvideno je da ove komisije mogu biti formirane po potrebi, ili kao stalno tijelo
sa odredenim mandatom.

) Uslovi i postupak sticanja statusa reprezentativnosti propisani su ¢lanovima 11.
do 15, predioZenog teksta. U ovom dijelu predvideno je da se status
reprezentativnosti stiCe u postupku javnog poziva, koji bi se redovno objavljivao
svake tri godine. Predvidena je i moguénost raspisivanja vanrednog javnog
poziva, u slu€aju da odredena organizacija izgubi veé utvrdeni status.

U ¢Elanu 14. preciziraju se dokazi koji obavezno moraju biti dostavljeni pri
apliciranju na javni-poziv, dok &lan 15. ureduje sam tok ovog postupka.

6) Clanovi 16. do 18, predstavijaju zajednitke odredbe koje se odnose na
utvrdivanje prestanka oba statusa, kao i posljedice koje isto ima u tacno
odredenim slu¢ajevima. Tako je npr. za situaciju kada se organizaciji utvrdi
prestanak statusa reprezentativnosti iz razloga jer nije opravdala dodijeljena joj
sredstva, predvideno da ista gubi moguénost apliciranja po sljedeéem redovnom
javnom pozivu za utvrdivanje reprezentativnosti.

U ovom dijelu predvidena je i primjena propisa o upravnom postupku, te se
ureduju situacije u sluéaju pokretanja upravnog spora, u smislu preveniranja
eventualnih posljedica zbog duZine trajanja sudskih postupaka.

7) U é&lanu 19. i 20. Zakona, predvidena je mogucénost udruzZivanja organizacija na
viSem nivou, u ciliu zastupanja interesa viSe vrsta populacija osoba sa
invaliditetom, te omoguéavanja njihovog zajedni¢kog nastupa pred razliitim
domacim i medunarodnim organima. 3

8) Clanovima 21. do 23., predvida se uspostava regista OOS! i OCZR i
reprezentativnih OOSI i OCZR, te navode podaci koje isti obavezno sadrzi.
Registar bi uspostavilo Federalno ministarstvo rada i socijalne politike u okviru
svoje postojeée elektronske baze podataka, a vodila pojedina ministarstva u
dijelu iz svoje nadleznosti. Takoder je predvidena obaveza Federalnog ministra
da svojim aktom precizira sva druga pitanja u vezi sa uspostavom, sadrzajem i
nacinom vodenja registra.

9) Obzirom na stalne nedoumice u pogledu provodenja nadzora nad provedbom
propisa, ¢lanovima br. 24. do 26., predvida se vrSenje nadzora nad primjenom
ovog zakona. Tako se ovim odredbama preciziraju vrste nadzora, tok postupka i
nadin njegovog izvr§avanja.

10) Clanovima 27. i 28., ureduje se finansiranje organizacija, u smisiu da se definigu

mogudi izvori njihovog finansiranja, kao i da se iz budZzeta mogu finansirati
reprezentativhe organizacije, u skladu sa nivoom organizovanja. Kako bi se
izbjeglo stvaranje novih finansijskih obaveza za sve budZetske nivoe, predvideno
je da se finansiranje vr$i putem javnog poziva, u skladu sa raspoloZivim
sredstvima.
Takoder je propisano da se mogucnost finansiranja ne odnosi ha sve
reprezentativne organizacije, ve¢ samo na one za koje se u postupku javnog
poziva utvrdi da ispunjavaju predvidene kriterije za dodjelu sredstava te
organizacije koje u postupku dodjele sredstava ostvare najveci broj bodova.

11) Clanom 29. predvideno je da ée se ova oblast detaljnije urediti posebnim
podzakonskim aktom:.

12) U &lanu 30. do 32., propisana je obaveza troSenja sredstava u skladu sa
namjenom predvidenom ovim zakonom, nac&in kontrole te postupanje u sludaju
nenamjenskog utroska sredstava. B

13) Clanom 33. predvideno je da ¢e se prva registracija za OOSI i OCZR, izvrsiti u
roku od 30, odnosno za reprezentativne organizacije u roku od 60 dana, na
osnovu javnog poziva, dok Ce se dalja registracija putem javnog poziva vrsiti
samo radi utvrdivanja statusa reprezentativnosti. Status OOSI i OCZR nakon
prve registracije vrsit ¢e se na osnovu pojedinacnih zahtjeva.

14) Clanom 34. predvideno je da ovaj propis stupa na snagu osmog dana od dana
njegovog objavljivanja u Sluzbenim novinama Federacije BiH.

IV — USKLADENOST PROPISA SA EVROPSKIM ZAKONODAVSTVOM

U pogledu obaveze koja se odnosi na uskladivanje predmetnog Zakona sa pravnom
teCevinom Evropske unije, isticemo da je analizom primarnih, sekundarnih te ostalih
izvora prava EU, utvrdeno je da ne postoje mjerodavne odredbe sa kojima bi se
vrSilo uskladivanje.

V - FINANSIJSKE IMPLIKACIJE PREDLOZENOG PROPISA

Za provodenje ovog zakona nece biti potrebno osigurati dodatna sredstva u BudZetu
Federacije BiH.

U skiadu sa Pravilnikom o proceduri za izradu izjave o fiskalnoj procjeni zakona,
drugih propisa i akata planlranja na budzet (,SluZbene novine Federacije BiH" broj
34/16), pripremljena je i dostavijena odgovarajuéa Izjava o fiskalnoj procjeni uticaja
propisa na budZet Federacije BiH i drugih budZetskih korisnika.

VI - OBRAZLOZENJE PRIMJEDBI NADLEZNIH ORGANA

U skladu sa ¢&lanom 37. Poslovnika o radu Vlade Federacije BiH, Ured za
zakonodavstvo i uskladenost sa propisima Evropske unije i Federalno ministarstvo
finansija, dostavili su svoju saglasnost na predioZeni tekst prednacrta zakona bez
primjedbi, odnosno primjedbe koje su imali, bile su formalnog karaktera i iste su
otklonjene u toku postupka.

Svoju saglasnost dostavilo je i Federalno ministarstvo pravde uz primjedbu, koja se
odnosi na primjenu &lana 77. Zakona o organizaciji organa uprave u Federaciji BiH
(-Sluzbene novine Federacije BiH*, broj: 35/05), u smislu da predioZeni tekst
prednacrta zakona podrazumijeva postupanje koje je u suprotnosti sa istim.

Naime, u pojedinim &lanovima Prednacrta predvideno je da je podnosilac zahtjeva,
odnosno udruzZenje gradana, uz sam zahtjev duZno dostaviti i odredene dokumente,
izmedu ostalih i dokaz o registraciji kod nadleznog ministarstva pravde, a &to je u
suprotnosti sa naprijed spomenutim ¢lanom u kojem se navodi da se u postupcima
po zahtjevu gradana ovakvi dokumenti o kojima se vodi sluzbena evidencija
pribavljaju po sluzbenoj duZnosti.

Navedena primjedba nije prihvacena iz razloga jer bi ovakvo postupanje-izuzetno
usporilo i oteZalo proces registracije OOSI i OCZR kao i reprezentativnih OOSI i
OCZR, u smislu dodatnog produzivanja administrativnih postupaka radi njihovog
pribavljanja, a u konkretnom slucaju se radi o dokazima koje podnosilac zahtjeva veé
posjeduje te mu dostavljanje istih ne predstavlja dodatno optereéenje.

Takoder, evidentno je da se naprijed navedeni ¢lan odnosi na gradane kao fizitka
lica, te stoga nije do kraja jasno da li se primjenom istog mogu obuhvatiti i pravna lica
8to je slucaj kada je predmetni tekst prednacrta zakona u pitanju.

